Konferenca e 29-të e Ministrave të Drejtësisë së Këshillit të Europës
(Tromso Norvegji 18-19 Qershor 2009)

Rezoluta Nr.1 “Mbi parandalimin dhe reagimin ndaj dhunës në familje”
Ministrat pjesmarrës në Konferencën e 29-të të Ministrave të Drejtësisë së Këshillit të Europës (Tromso Norvegji 18-19 Qershor 2009)
1. Duke mirëpritur Raportin e Ministrit të Drejtësisë së Norvegjisë mbi “Thyerjen e heshtjes –të bashkuar kundër dhunës në familje” dhe kontributeve te dhëna nga delegacione të tjera;
2. Duke kujtuar Rekomandimet e Komitetit të Ministrave  Rec (2002)5 “Mbi mbrojtjen e grave ndaj dhunës” dhe Rec (2006)8 “Mbi asistencën për viktimat e krimit”;
3. Duke diskutuar problemet dhe zgjidhjet e mundshme lidhur me dhunën në familje;
4. Duke pranuar që dhuna në familje është akoma gjerësisht e shpërndarë në shoqeritë Europiane dhe që ekziston një nevojë urgjente për të luftuar këtë fenomen dhe pasojat e tij negative për të gjitha viktimat, veçanërisht gratë e fëmijët;
5. Duke pranuar që dhuna në familje më se shumti prek gratë dhe që meriton përgjigje integrale e efiçente përfshirë promovimin de jure dhe de facto të barazisë mes gruas dhe burrit;
6. Duke pranuar që dhuna në familje dhunon e dëmton seriozisht gezimin e të drejtave të njeriut dhe të lirive themelore;
7. Duke rikujtuar që shtetet kanë një detyrim pozitiv për të siguruar gëzimin e të drejtave të njeriut, në veçanti për të mbrojtur jetën dhe integritetin fizik e psikologjik të çdo individi, përfshirë edhe sferën e marrëdhenieve të individid me vehten, ndërkohe që sigurojnë respektim të jetes private e familjare siç garantohet nga Neni 8 i Konventës Europiane mbi të Drejtat e Njeriut;
8. Duke pranuar nevojën e vazhdueshme për të marrë masa parandaluese adekuate dhe për t’iu mundësuar riparime efektive viktimave të mundshme të dhunës në familje;
9. Duke pranuar që ekzistojnë forma të dhunës në familje, veçanërisht ndaj fëmijeve dhe të moshuarve, të cilat nuk njihen e nuk merren në konsideratë mjaftueshëm;
10. Duke pranuar nevojën për mbrotje e mbeshtetje më të madhe për kaategori veçanërisht të cënueshme të viktimave të dhunës në familje;
11. Duke mirëpritur Fushatën e Këshillit të Europës për të Luftuar Dhunën ndaj Grave përfshire Dhunen në Familje;

12. Duke shprehur mbështjen e tyre për punën e Komitetit Ad Hoc në parandalimin dhe kundërvenien ndaj dhunës ndaj grave dhe dhunës ne familje (CAHVIO);
13. Duke rikujtuar Rezoluten Nr. 1 “Mbi viktimat e krimit” miratuar në Konference e 27-të të Ministrave Europiane të Drejtesise ne Jerevan (12-13 Tetor 2006) dhe detyrat e saj;
14. Të ndërgjegjshëm mbi nevojën për të respektuar si të drejtat e viktimave ashtu edhe ato të shkelësve të pandehur gjatë hetimit dhe proçedurave penale, në respekt të plotë të Konventës Europiane mbi të Drejtat e Njeriut;
15. Duke theksuar që i duhet dhënë vëmendje e veçantë statusit e të drejtave të viktimave në proçedurat kriminale gjatë përgatitjes së marreveshjeve të ardhshme të Këshillit të Europës mbi Kodet Penale.
16. BIEN DAKORD që nevojitet krijimi i një mjedisi të sigurtë për viktimat të cilat kanë vuajtur dhunën në familje dhe garantimi i një asistence e shpagimi të duhur për to;
17. PRANOJNË që nevojitet urgjentisht jo vetëm të proçedohen e të ndëshkohen autorët e dhunës në familje, por gjithashtu të behet e mundur që ne raste te veçanta atyre që janë përgjegjës për akte serioze dhe të përsëritura të dhunës në familje t’u ofrohet trajtim me qëllim parandalimin e ripërsëritjes.
18. NENVIZOJNË rëndësinë e hartimit të kornizës së duhur ligjore, jo të kufizuar nga Kodi Penal, dhe masave praktike në asistimin dhe mbrojtjen e viktimave të dhunës në familje;
19. BIEN DAKORD që autoritetet shtetërore duhet t’i kushtojnë vëmendje të veçantë parandalimit të viktimizimit për së dyti;
20. NENVIZOJNË rëndesinë që ka garantimi i trajnimit  special për profesionistët që merren me dhunën në familje, në veçanti gjyqtarëve e prokurorëve, anëtarëve të policisë dhe të shërbimeve mjekësore e sociale;
21. FTOJNË Komitetin e Ministrave të promovojë standartet ekzistuese dhe punën e Këshillit të Europës nëpërmjet informimit të viktimave të dhunës në familje jo vetëm mbi dënimet penale por edhe mbi dëmshperblimet civile e administrative, për të bërë të mundur që ato të marrin mbrojtje të mjaftueshme;
22. FTOJNË Komitetin e Ministrave që t’i besojë Komitetit Europian mbi Problemet e Krimit(CDPC), në bashkëpunim me Komitetin Europian mbi Bashkëpunimin Ligjor (CDCJ) dhe Komitetin Drejtues mbi të Drejtat e Njeriut (CDDH), shqyrtimin e përshirjes së objektivave të mëposhtme në rregullat e përgjithshme që kanë të bëjnë me statusin dhe të drejtat e viktimave gjatë proçedurave penale;
a. Të garantohen, gjatë gjithë proçesit hetimor gjyqësor, respektimi i situatës personale, i të drejtave dhe dinjitetit të viktimave dhe mbrojtja nga çdo kanosje, ngacmim apo abuzim;
b. Të njihet dhe permirësohet statusi i viktimave në hetim dhe në proçedura penale;
c. Të garantohet qasje efektive ndaj drejtësisë nëpermjet mundësimit të informacionit, këshillimit ligjor dhe, sipas nevojës, ndihmës ligjore;
d. t’u garantohet asistencë specifike dhe mbrojtje viktimave më të cënueshme;

e. në rastet kur vendoset të mos ndiqet penalisht një shkeles i pandehur, të merren në konsideratë mënyra për viktimat që t’u mundësojnë ri-shikimin e vendimit;
f. të merren masa për skema kompensimi, përfshirë shpenzimet e realizuara gjatë proçedurave penale;

23.FTOJNË Komitetin e Ministrave që t’i besojë Komitetit Europian mbi Problemet e Krimit(CDPC) për bashkëpunim me organizma të tjerë kompetente të Këshillit të Europës, shqyrtimin e praktikave më të mira ekzistuese në shtetet anëtare, në respekt të plotë të të drejtave të njeriut, lidhur me:
a. vlerësimin e riskut te ripërsëritjes së shkeljes dhe rrezikut që paraqesin për shoqërinë e viktimat autorët e akteve të dhunës në familje;
b. mbikëqyrjen dhe trajtimin e autorëve të tillë në raste serioze dhe të përsëritura, në mjedise të mbyllura dhe në komunitet, përfshi teknika survejimi;
c. programe dhe masa me qëllim ndihmesën për përmirësimin e vetë-kontrollit dhe menaxhimit të sjelljes së  autoreve, sipas nevojës, riparimin e dëmit shkatuar viktimave;
24.FTOJNË Komitetin e Ministrave që t’i besojë Komitetit Europian mbi Bashkëpunimin Ligjor (CDCJ) së bashku me Komitetin Europian mbi Problemet e Krimit(CDPC), Komitetin Drejtues mbi të Drejtat e Njeriut (CDDH) dhe Komitetin Drejtues për Barazi mes Gruas dhe Burrit (CDEG), nën dritën e rezultateve të punës së  Komitetit AD Hoc mbi parandalimin e luftimin e dhunës ndaj gruas dhe asaj në familje (CAHVIO), të shqyrtojë, duke marrë parasysh nevojën për të mbrojtur si të drejtat e viktimave ashtu edhe ato të autorëve:
a.format e dhunës në familje drejtuar në veçanti kundër fëmijeve dhe të moshuarve, e të propozojë përgjigjet ndaj tyre;

b. sfidat me të cilat përballen viktimat e dhunës në familje dhe të propozojë zgjidhje të shënjestruara për të rritur mbrojtjen e tyre dhe për të reduktuar cënueshmërinë e tyre;
c.efiçencen e dëmshpërblimeve e masave ligjore civile e administrative dhe të propozojë të tjera të mëtejshme drejt parandalimit të dhunës në familje apo reagimit ndaj saj;
25. I KERKOJNË Sekretarit të Përgjithshëm të Këshillit të Europës të prezantojë një raport me rastin e Konferencës së ardhshme, mbi hapat e ndërmarrë për t’i dhënë efekt kësaj Rezolute. 

